
Оч тусли бўз тупроқларда аминокислоталар ўрганилганда уларнинг 

таркибида эркин аминокислоталарни 14-20 таси аниқланди ва идентификация 

қилинди. Қўриқ бўз тупроқларда одатда учрайдиган аминокислоталардан (Р-5): 

цистеин, гистидин, суғориладиган тупроқларда (Р-6) аланин, аспарагин кислота, 

глутамин кислота, цистеин ва гистидинларни (3-жадвал) мавжуд эмаслиги 

аниқланди. Бошқа бир қатор аминокислоталарда қизиқарли ҳолатлар кузатилди. 

Ароматик аминокислоталар гуруҳидан қўриқ ва суғориладиган оч тусли бўз 

тупроқларнинг профилида гистидин йўқ бўлса, суғориладиган тупроқларда 

гистидиндан ташқари моноаминодикарбон кислоталар тоифасига кирувчи 

аспарагин кислота ва глутамин кислотаси кузатилмади.  

Суғориладиган тупроқларда эркин тупроқ аминокислоталарини камайиши 

кузатилади. Қўриқ оч тусли бўз тупроқларда эркин тупроқ аминокислоталари 

ўртача 26,56 мг/кг, қатламларда бу кўрсаткич 5,83 дан 64,24 мг/кг оралиғида 

тебранади. Ушбу тупроқларда эркин аминокислоталар гуруҳларининг нисбий 

тақсимланиши қуйидаги кўринишга эга. Моноаминокарбон кислоталари: 

глицин, аланин, серин, треонин, метионин, валин, лейцин, изолейцин жамига 

нисбатан 35,5-46,11% ни ташкил қилган ҳолда умумий массаси 10,4 мг/кг бўлиб, 

турли қатламларда бу кўрсаткич 2,55-22,84 мг/кг миқдорларда тебранади. 

Моноаминодикарбон кислоталари: аспарагин кислотаси, аспарагин, глутамин 

кислотаси, глутамин миқдорлари умумийга нисбатан 35,53-45,04% бўлган 

тақдирда умумий массанинг 11,09 мг/кг, ҳар хил қатламларда 2,62-27,92 мг/кг 

оралиғида тебранади. Диаминмонокарбон кислоталари: лизин, аргинин 3,6-

9,65% бўлиб, умумий массани 1,26 мг/кг ни ташкил этади. Бу кўрсаткич турли 

тупроқ қатларида 0,33-2,34 мг/кг. Ароматик аминокислоталар: фенилаланин, 

тирозин, триптофан 4,99-13,07% бўлиб, умумий массани 3,04 мг/кг ни ташкил 

қилади, ҳар хил қатламлардаги қиймати эса 0,33-8,22 мг/кг оралиғида.  

3-жадвал. 

Бўз тупроқларда эркин моноаминокарбон кислоталари ва имин 

кислотаси, мг/кг 

Қўриқ оч тусли бўз тупроқ (кесма 5)  

0-5 

Суғориладиган оч тусли бўз тупроқ  (кесма 6) 

0-36 

Имино кислотасидан пролин эса умумий аминокислоталар миқдоридан 

2,62-4,43% ни ташкил қилади. Суғориладиган оч тусли бўз тупроқларда эркин 

аминокислоталарни йиғинди массаси 25,43 мг/кг. Ушбу тупроқларни ҳар хил 

қатламларида 12,15 дан 48,78 мг/кг гача тебранади. Бевосита 

аминокислотларнинг нисбий миқдорлари қуйидагича тартибда жойлашади.  

Моноаминокарбон кислоталари: глицин, серин, треонин, метионин, валин, 

лейцин, изолейцин буларнинг миқдорлари умумийга нисбатан 43,92-60,04% 

бўлиб, жами массаси 12,23 мг/кг ҳар хил қатламларда 7,02 дан 21,42 мг/кг ни 

ташкил қилади. Моноаминдикарбон кислоталари: аспарагин, глутамин 24,45-

45,62% бўлиб, 10,01 мг/кг ни ташкил қилади, тупроқ қатламларида 3,82-20,64 

мг/кг оралиғида тебранади. Диаминмонокарбон кислоталари: лизин, аргинин 

миқдорлари умумийга нисбатан 2,58-5,86%, ялпи массаси 1,16 мг/кг га тенг 

бўлиб, тупроқ қатламларидаги миқдорлари 0,47 мг/кг дан 2,62 мг/кг гача 

тебранади. Ароматик аминокислоталар: фенилаланин, тирозин, триптофан 6,18-

8,64% бўлиб, жами массани 1,76 мг/кг ни ташкил қилади, турли тупроқ 

қатламларида 0,82-3,01 мг/кг, иминокислотадан пролин устки қатламларда 

аминокислоталарнинг умумий миқдорига нисбатан 2,19% ни ташкил қилади. 

Шуни алоҳида таъкидлаш жоизки, моноаминокарбон, моноаминодикарбон, 

диаминомонокарбон, ароматик ҳамда имино кислоталари суғориладиган бўз 

тупроқларда қўриқ тупроқларга нисбатан кўп (расм 1).  

Қўриқ ва суғориладиган тўқ тусли бўз тупроқларнинг генетик қатламларида 

аминокислоталарнинг миқдорий ва сифат ўзгариш 4 ва 5- жадвалларда 

келтирилган бўлиб, унга кўра ушбу тупроқларда  аминокислоталар миқдори ва 

сифати бир текисда эмас.  

 

Расм 1. Оч тусли қўриқ ва суғориладиган бўз тупроқларда айрим 

аминокислоталар гуруҳлари, мг/кг. 

Лекин тўқ тусли аминокислоталарнинг 0-7 см қатламида амалий жиҳатдан 

аминокислоталарнинг ҳаммаси, яъни 20 хил аминокислота ва пролин мавжуд. 

Моноаминокарбон кислоталаридан 0-7 см ли қатламда энг юқори миқдор 

треонинга тўғри келади ва у 15,5 мг/кг ни ташкил қилади. Энг кам миқдор 

валинга тўғри келади. Унинг миқдори эса 0,2 мг/кг. 

4-жадвал. 

Тупроқда эркин моноаминокарбон кислоталари, мг/кг 

7-17 

1,019 

5,46 

6,38 

7,18 

0,181 

Суғориладиган тўқ тусли бўз (кесма 2) 

0-30 

30-42 

42-70 

70-100 

100-135 

2,51 

Моноаминдикарбон кислоталаридан глутамин юқори миқдорларни ташкил 

қилади. Ароматик аминокислоталар миқдори нисбатан юқори бўлиб 1,41-7,66 

мг/кг ни ташкил қилади. Иккинчи (7-17 см), учинчи (17-43 см), тўртинчи (43-73 

см)ли қатламларда аминокислоталар таркибида энг катта ўзгаришлар содир 

бўлади. Мисол учун глицин, аланин ва бошқаларни камайиши кузатилади. 

Чимли қатлам остидан бошланиб айрим аминокислоталар, умуман мавжуд 

бўлмайди. Булар қаторига цистеинни киритиш мумкин. Бундан ташқари, 

аксинча, тирозин, глутаминлар миқдори ортиб боради. Иллювиал карбонатли ва 

кейинги қатламларда гистидин, триптофан, фенилаланин, аргинин, метионин, 

цистеин ва аланинлар кузатилмайди. Треонин ва валин каби аминокислоталар 

қисман 7,18 мг/кг гача аккумуляцияланади. Келтирилган ўзгаришлар 

аминокислоталарнинг молекуляр массаси, таркиби билан бир қаторда гумус ва 

гумус кислоталари миқдори ҳамда сифати билан боғлиқ, чунки гумуснинг 

минерализацияси жараёнида қатор аминокислоталар ҳосил бўлади. Бу 

кўрсаткичларга кўра қўриқ ва суғориладиган бўз тупроқлар оралиқ ҳолатни 

эгаллайди.  

Эркин тупроқ аминокислоталар миқдорлари устки қатламдан қуйи томон 

кескин камаяди. Масалан, 0-7 см қатламда 111,6 мг/кг бўлганда 43-73 см да эса 

кескин камайиб 12,47 мг/кг ни ташкил қилади. Бундай кескин ўзгариш юқорида 

қайд этилганидек, тупроқ ва аминокислоталар хоссалари билан боғлиқ. Кўриниб 

турибдики, ўрганилган тупроқлар ичида суғориладиган тўқ тусли тупроқлар 

алоҳида ажралиб туради. Тўқ тусли бўз тупроқларнинг суғориладиган гуруҳида 

ҳайдов қатлами аниқ ажралиб туради, глицин миқдори эса 2,51 мг/кг бўлиб, 

қўриқ тупроқларга нисбатан деярли икки баробар кўп. Бу тупроқларни устки 

қатламларида аланин, серин, цистеин, треонин, метионин, валин йўқ, лекин 0,26-

0,28 мг/кг миқдорларда лейцин ва изолейцин аниқланди. Аланин, цистеин, 

аспарагин кислота, глутамин, аргинин, гистидин каби аминокислоталар 

аниқланмади, яъни йўқ. Аминокислоталарнинг умумий миқдори суғориладиган 

тупроқларда деярли 8,5 маротаба кам бўлиб, 3,33-13,44 мг/кг оралиғида 

тебранади. Суғориладиган тўқ тусли бўз тупроқларни аминокислоталаридаги 

ўзгаришлар (5-жадвал) бўз тупроқларни ўзлаштириш ва суғоришларни 

дастлабки даврларида гумус ва гумус кислоталарининг миқдорини камайиши      

5-жадвал. 

Тупроқ аминокислоталари, мг/кг 

Суғориладиган тўқ тусли бўз (кесма 2) 

билан ҳамда гумус минерализацияси жараёнида у ёки аминокислоталарнинг 

ҳосил бўлиши билан ифодаланади. Суғориладиган тўқ тусли бўз тупроқларда 

фенилаланин 0,39-2,64 мг/кг, яъни деярли қўриқ тупроқлардагидек, аспарагин 

0,41-2,36 мг/кг бўлиб, қўриқ тупроқлардагига нисбатан кўп (5-жадвал).  

Шунга ўхшаш ўзгаришлар қўриқ ва суғориладиган типик бўз тупроқларда 

ҳам кузатилади, лекин жадаллиги бироз суст. Мисол учун гистидин 0,79-1,56 

мг/кг, тўқ тусли бўз тупроқларда 0,81-1,61 мг/кг ва бошқалар. Типик бўз 

тупроқларда аланин, цистеин аниқланмади. Лейцин, изолейцин, гистидинларда 

тупроқлар ўртасида жиддий фарқ намоён бўлади. Қўриқ типик бўз тупроқларда 

аминокислоталар суммаси 10,13-44,15 мг/кг оралиғида тебранади, тўқ тусли бўз 

тупроқларда эса 12,47-111,6 мг/кг ни ташкил қилади. Ушбу тупроқлар учун 

характерли хусусиятлардан бири суғориладиган типик бўз тупроқларда 

глутамин кислота 0,18-0,55 мг/кг бўлган тақдирда суғориладиган оч тусли бўз 

тупроқларда гистидин аниқланмади, яъни йўқ. 

